
 
 
 

 
 

 
 
 

             KUNSILL LOKALI BIRKIRKARA 
 

               Rapport Annwali Amministrattiv 
  

 
 

              Sena 2018 
 
 
 

              IL-WERREJ 
 
 

 

     1.0 Ittra tas-Sindku  
 
 

    2.0 Sommarju tar-Rapport finanzjarju mhux awditjat  2018 
 

 

      3.0 Budget 2019 
 
 
 
 
 

 
 
 
 
 
 
 
 
 



 
 
 
 
 

KUNSILL LOKALI BIRKIRKARA   Rapport Annwali  Amministrattiv 
                        Perjodu - 2018 
 

1.0 L-Ittra tas-Sindku 
 
Qabel xejn nirringrazzjakom ta’ l-attendenza tagħkom. 
 
Matul is-sena 2018 il-Kunsill ħadem fuq numru ta’ affarijiet fosthom  
 

1 Tlesta l-Proġett tal-Wied fi triq il-Qasab – Dan kien proġett ta’ rinnovar li ġie 
jiswa madwar 700,000euro u sar b’għajnuna u finanzjament mill-Planning 
Authority. 

2 Il-Proġett ta’ l-Istazzjon – Proġett ieħor kbir ta’ rinnovar li kien ilu mistenni għal 
ħafna snin.  Illum nistgħu ngħidu li x-xogħol lest u l-ġnien jista’ jitgawda minn 
kulħadd.  Fuq dan il-ġnien ninsabu kommessi li apparti li nmantnuh u nibqgħu 
ffokati fuqu, nkomplu dejjem intejbu l-post.  Il-proġett se jkun qed jiġi jiswa 
madwar 800,000 euro. 

3 Għaddej ix-xogħol ta’ rinnovar fiż-żona ta’ quddiem Farsons n-naħa tar-
residenti li minn post mitluq se jsir ġnien u playing field. 

4 Beda u kważi tlesta r-rinnovar u bandli ġodda fi Ġnien l-Aħwa Kanonċi jew kif 
inhu magħruf aħjar Misraħ San Alwiġi. 

5 Toroq – Kif jaf kulħadd ħafna toroq qed jinbnew mill-ġdid u b’sodisfazzjoni 
ninnotaw illi bis-saħħa tal-pressjoni li għamilna bħala Kunsill, Birkirkara qed 
tieħu priorita u diġa saru u qed isiru numru kbir ta’ toroq! 

6 Sar ir-restawr fuq il-kappella ta’ Santa Katerina Sant’Antnin fuq applikazzjoni 
tal-Kunsill imma b’ħidma mid-Direttorat tar-Restawr.  Xogħol li ntlaqa’ tajjeb 
hafna. 

7 Sar refurbishing u bandli ġodda fi Ġnien John Borg   
8 Komplejna nixtru numru kbir ta’ qsari u pots b’siġar indiġeni li qed isebbħu 

għadd kbir ta’ sqaqien, liema xogħlijiet se jibqgħu għaddejjin din is-sena 
għaliex nemmnu li għandna nkomplu ninvestu dejjem iktar fl-ambjent. 

9 Komplejna fil-proġett pilota tal-gvern għal ġbir ta’ skart organiku u lejn l-aħħar 
tas-sena dħalna mal-pajjiż kollu fuq skeda waħda.  Dan kien importanti għal 
Birkirkara li bdejna qabel għax ifisser li n-nies kienu diġa’ draw u konna qed 
nantiċipaw din il-ħtieġa nazzjonali.  Dejjem nqassmu wkoll il-boroż lir-
residenti. 

10 Lestejna l-mafkar iddedikat għall-vittmi tan-nar Karkariżi fi Ġnien Anthony 
Mamo. 

11 Komplejna niġġieldu lil min jinqabad iħammeġ, komplejna ninvestu f’sistemi 
CCTVs mal-bring in sites fejn bis-saħħa tagħhom ingħataw ċitazzjonijet lil min 
inqabad iħammeġ.  Ħa nkomplu din is-sena. 

12 Lestejna proċess ta’ restawr ta’ 2 niċeċ u statwi, fil-preżent għandna aktar 
statwi għar-restawr, grazzi wkoll lill-MCAST li qed jgħinuna, aħna nixtru l-
materjal u huma jagħmlu x-xogħol.  

13 Erġajna organizzajna s-serata tal-moda u kultura ma’ Charles and Ron b’riżq 
il-Community Chest Fund. 

14 630 kilo tappijiet tal-plastik miġbura għall-istess CCF 
15 Bqajna norganizzaw transport għall-anzjani b’xejn tliet darbiet fil-ġimgħa lejn 

iċ-ċentru ċiviku għad-day centre.   



16 Konna ta’ pont bejn ir-residenti u dipartimenti tal-gvern kemm –il darba 
17 Numru kbir ta’ korsijiet edukattivi fosthom tagħlim ta’ kompjuters u tablets, arti 

għat-tfal, fotografija, ganutell, drama, żumba, line dancing, kitarra, cake 
decorating, make up u robotics, fost oħrajn, għal dawn il-korsijiet dejjem 
kellna konkorrenza tajba.  Għamilna laqgħat speċjali dwar aspetti varji ta’ 
Birkirkara – KUN AF u organizzajna wkoll kors dwar kif jinbena l-presepju u 
kors dwar trobbija pożittiva.   

18 Komplejna bil-ħarġiet kulturali u edukattivi 
19 Qed nipparteċipaw fi skola ta’ invenzjoni għat-tfal  
20 Fakkarna l-mitt sena minn għeluq l-ewwel gwerra dinjija bl-attivita’ BATTLE IS 

OVER 
21 Dħalna f’inizzjattiva Never Let Balloons Go 
22 Jum Birkirkara – komplejna nsaħħuh u kompliet tikber din l-attivita’. 
23 Flimkien mal-Valletta 18 organizzajna attivita’ ta’ ċinema solari. 
24 Party tal-Milied tat-tfal – din is-sena t-tfal ħadnihom L-Arka ta’ Noe 
25 Għal sena oħra komplejna niġbru r-riċevuti tal-VAT u mbagħad aħna 

neħduhom id-dipartiment tal-lottu pubbliku, servizz li ntlaqa’ tajjeb ħafna mill-
anzjani. 

26 Ġiet varata l-website uffiċċjali tal-Kunsill   
27 Ħriġna żewġ kotba oħra – Laqmijiet - u Niċeċ, Statwi u Slaleb 
28 Organizzajna turnew taċ-ċess flimkien mal-Federazzjoni taċ-ċess 
29 Komplejna b’kuntatt kontinwu mar-residenti permezz tal-Facebook Page li 

issa laħħqet 5500 membru. 
30 Komplejna nsaħħu l-librerija billi xtrajna aktar kotba  
31 Organizzajna serata ta’ qari ma’ Trevor Zahra 
32 Servizzi mill-Kunsill – bqajna nagħtu s-servizzi kollha li xi kultant jittieħdu for 

granted bħal per eżempju bulky refuse, ħlas ta’ ċitazzjoniijet, kirjiet u 
permessi, street lighting, soluzzjonijet għal ilmenti eċċ.   

 
 
Nagħlaq billi nirringrazzja lill-Viċi Sindku u Kunsilliera u l-Kunsilliera preżenti kollha li 
kienu u għadhom qed ikunu ta’ servizz kontinwu għar-residenti kollha Karkariżi.  Nieħu 
wkoll l-opportunita’ biex nirringrazzja lill-istaff kollu mmexxija mis-Segretarju Eżekuttiv 
għad-dedikazzjoni tagħhom.   Finalment nirringrazzja lill-ammont ta’ voluntiera, li b’xi 
mod jew ieħor jgħinu lill-Kunsill speċjalment fl-attivitajiet li ntellgħu. 
 
 
 
 
 
 
 
 
 
 
Joanne Debono Grech 
Sindku 

Neil Spiteri 
Segretarju Eżekuttiv 


